
Jua nne be k b yi'ug Konbad. U biend u yaam kul
dinyubuol i. U daa bo cind g nyu waam nne i, k | ji
tan kun'o, k u nyu boncienn.

Lan bo cil, u bo tu tan buad tuonn yo g fid g nyu.
Ama molane lan ji maan'o nyan, u tu nyu mono yo g
fid g gad tuonn n. U ji g bual youg po, u bie g bua
tonm. L po n te k u tu tan pund tuonn n, g sua g
youg pend.

Daam n tu cog'o k u ji kan fid g sun tuonn lan bual
nand. Daam maan'o g pend k u ji kan fid g suol u
kua g daa nyu. U ji g paa g dugn daam po.



Diyenn, u yaan daan tan g baal tuonn n tonm, k u
tuonsuncanbaa pal bie, k u bel'o. U daan yed k u
kan fid gii pa nil ligli fam k u g suun tuonn. L po n te
k b daan bel'o tuonn. Konbad ji g mog tuonn, u bu
tien nle g fid g din u naag yab i?



Konbad naapuo ji gbal g suun yen nyieog kul i, k
ban fid gii laad g di. Konbad | g naa u dinyunu. Daal
kul, u tu | buo daam i, g fid g kpen.

Dinyucienu lebd Konbad yam. U pal ji be tonm
tonm, k u biid bona yen pabienn. U kon yen u naag
yab yen nifanm kul. Lann n te g niilb yam nyie u
ninn, g sua ji g nagi'ug.

U bonn ji mog ninbaaog.



Yielu daan tan suol Konbad u dinyucienu po.
B daan gad yen'o dogda g mali g dogda yal i. U
puo yen u bid daan nanm g kub'o dogda naag, g
tien'o jenand.



Dogda daan maad Konbad g dinyucienu n baal yen
u yielu. K u gii bua laafie, wan naa u dinyunu.
Yielfani nuan mog | tebd, ama daam yal be | kua.
Daam bual k nan tu nyu waam nne i g naa. A gii cil
g nyu yaa youg, | ji baa bua nan gii nyu i g saa. L
daan gii yend a gbanu kul, | bu baal yen yielu lann i
kaa kuum mono i.



Konbad yul daan man, k u la laafie. Ban daan cab'o
k u kun, | daan tie pamancienn i naag yab kul po.
Konbad ji gii gad jedibuol, u tu di g nyu dimimalii. U
lieb nba k wano yen banm daan tu nyu ji laa'og g
bua wan guan gii nyu dipaalm, ama u g tuod.
Konbad tu maad'b k u daan yiel paaa, g dogda-nba
maad'o k wan daa nyu.

U pal ji g man u lieb ne po, k | maa u ban g dinyunu
g tie bonnann.



B, U

Niib boncienn guan g colm'o g dugn u binbem lebd.
B guan g gaal'o tuonn. U tuonsuncanbaa yen u
tuonsunlieb kul pala guan g man u po.

U gii nyie tuonn g kpen naag daajuoug, u tu be yen
u naag yab i. U naapuo mo naa u nyieog tuonn, u
bid ji nagd'o g g jie siel.

U doug n yab kul guan g colm'o i.

Konbad mog donn nne k b yi'ug Ban-fand'n.
Diyenn, k b yeg g gad g la dogda g dogda maad'b
g Konbad mog yumann paaa. K u yielu nann daan
paa, ama k b yen fid g teb'o. Sua kul kaa bu fid g
la | yumann. Daam gii yend nil, | tu biil bona
boncienn u gbanu n ninn, k | ji kan fid g teb mono.
Dinyunu youg kul g nan. L g tie | kpi nil yul kua
kaa, ama | kuand'o yielu mo.

Yua nba nyu daam, | tu tan tien nal u puoug n. Ama
yua g nyu daam, u puoug n g mog baa siel.

Konbad ji kan ban g nyu daam, g dugn | bu fid g
baal yen bonbiil u po. U gii naa daam, lann n tie u
laafie, u bu fid g sun wan bua yal. U pal baa man i,
k u be uyam n.

12



Yua g bua k u nyu daam, sua nh daa tu mabnd'o k
wan nyu, g bie daa laa'ag. Wano n mog maalnanm
g ceg g cie yua nyu.

Dibuonu g tie jipaad, | bie g tien siel yaa ninfanm k b
baa coln | daan.

Dinyuul nba tie daam yonm be ninbaadm n ninn i.

A gii juab daam g kun a yul,

daam n tan bu kun yen a mo.

